
Annotatsiya. Mazkur maqolada O‘zbekiston Respublikasi Oliy Majlisi Qonunchilik palatasining qonun ijodkorligi
faoliyatida unga ko‘maklashuvchi tuzilmalarning ahamiyati va ularni takomillashtirish yo‘llari tahlil qilingan.
Xususan, Qonunchilik palatasining qonun ijodkorligi faoliyatida ko‘maklashuvchi tuzilmalar, jumladan, Normativ-
huquqiy atamalar komissiyasi va deputat yordamchisi instituti faoliyati, shuningdek, fuqarolik jamiyati
institutlarining qonun ijodkorligidagi roli o‘rganilgan. Qonun ijodkorligi faoliyatini yanada takomillashtirish
bo‘yicha amaliyotda uchrayotgan muammolar aniqlanib, ularni bartaraf etish yuzasidan aniq takliflar ilgari
surilgan.

Kalit so‘zlar: Qonunchilik palatasi, qonun ijodkorligi, fugarolik jamiyati, qonun loyihalari, komissiya, deputat.

DOI: https://doi.org/10.47390/SPR1342V5110Y2025N76

Kirish. So‘ngi yillarda Oliy Majlis Qonunchilik palatasi davlat boshqaruvi, sud-huqugq,
ijtimoiy-iqtisodiy va tashqi siyosat sohalarida amalga oshirilayotgan islohotlarning huquqiy
asosini yaratishda faol ishtirok etib kelmoqgda. Oliy Majlis Qonunchilik palatasining samarali
gonun ijodkorligi faoliyatida esa unga ko‘maklashuvchi tuzilmalar va yordamchi (tahlil)
organlarining ishtirokisiz tasavvur etish qiyin. Shu sababli, quyi palataning ko‘maklashuvchi
tuzilmalari faoliyatini doimiy takomillashtirib borish orqali ularning faoliyatini samaradorlikka
yo‘naltirish muhim ahamiyat kasb etadi.

Metodologiya. Maqolani yozish jarayonida qiyosiy-huquqiy tahlil, tizimli tahlil va
qonuniy tartib-taomillarning tahlili kabi metodlardan foydalanildi. [Imiy-nazariy adabiyotlar,
milliy qonunchilik hujjatlari o‘rganilib, ularning o‘xshash va farqli jihatlari tahlil qilindi. Shu
bilan birga, tahlil jarayonida mantiqiy giyoslash, xulosa chiqarish va umumlashtirish usullari
qo‘llandi. Bu esa qonun ijodkorligining nazariy va amaliy asoslarini chuqurroq ochib berish
imkonini yaratdi. Bundan tashqari, maqolada nazariy yondashuv asosida aniq huqugqiy
normalarga o‘zgartirish va qo‘shimchalar kiritish bo‘yicha takliflar asoslab berildi.

Muhokama va natijalar. Qonun hujjatlarida nazarda tutilgan normalarni tahlil qilgan
holda Oliy Majlis Qonunchilik palatasi qonun ijodkorligi faoliyatida ko‘maklashuvchi
tuzilmalardan biri sifatida Oliy Majlis Qonunchilik palatasining Normativ-huquqiy atamalar
komissiyasini ham ko‘rsatishimiz mumkin.

Sababi, ushbu Komissiya quyi palataning qonun ijodkorligi jarayonida eng asosiy
masalalardan biri bo‘lgan qonun loyihalarida normativ-huquqiy atamalar o‘z mazmuniga
muvofiq yagona shaklda va to‘g'ri qo‘llanilishini, adabiy til qoidalari va normalari talablariga
hamda yuridik, texnik va boshqa maxsus qoidalarga aniq rioya etilishini ta’'minlash maqgsadida
tuziladi.

Ta’kidlash kerak, Normativ-huquqiy atamalar komissiyasi Oliy Majlis Qonunchilik
palatasining tegishli Qarori bilan tasdiglanadigan Normativ-huquqiy atamalar komissiyasi
to‘grisidagi Nizom asosida faoliyat olib boradi [1]. Komissiya Qonunchilik palatasining qarori
bilan deputatlar orasidan Komissiya raisi, rais o‘rinbosari va a’zolaridan iborat tarkibda quyi
palataning vakolatlari muddatiga tuziladi.

Komissiyaning asosiy vazifasi:

gonun loyihalarida adabiy til qoidalari va normalariga rioya etilishini ta’'minlash;

gonun loyihalarida normativ-huquqiy atamalarning qonun hujjatlarida qabul qilingan
ma’nosiga muvofiq holda, turlicha izohlash ehtimolini istisno etadigan tarzda yagona shaklda
va to‘g'ri qo‘llanilishini ta’'minlash;

gonun loyihalarida normativ-huquqiy atamalarni qo‘llash izchilligini saqlash;

tegishli ma’noni anglatuvchi so‘zlarni qonun loyihalarida bir xil shaklda qo‘llash;

boshqa tillarning qoidalari tufayli kelib chigishi mumkin bo‘lgan nomuvofigliklarni
gonun normalariga ziyon yetkazmagan holda tahrir qilish hisoblanadi.

Mazkur Komissiya ushbu vazifalarni amalga oshirishda “Davlat tili haqida”gi, “Normativ-
huquqiy hujjatlar to‘grisida”gi hamda “Qonunlar loyihalarini tayyorlash va O‘zbekiston
Respublikasi Oliy Majlisining Qonunchilik palatasiga kiritish tartibi to‘g'risida”gi 0‘zbekiston
Respublikasi gonunlari, shuningdek Qonunchilik palatasi faoliyatini tartibga soluvchi boshqa
gonun hujjatlari muhim ahamiyat kasb etadi.

Komissiya Nizomida Komissiya taqdim etilgan qonun loyihalarini oz vaqtida ko‘rib
chiqishi, ular yuzasidan o‘z xulosalarini bayon etishi hamda qonun loyihalarida aks ettirishi
shartligi belgilangan.

Chunonchi, Qonunchilik palatasining to‘rtinchi chaqirigi (2020-2024-yillar) davomida
komissiya tomonidan 100 dan ortiq yig'ilishi o‘tkazilib ikkinchi o‘qishga tayyorlangan 107 ta
yangi qonun loyihasi va 20 ta yangi tahrirdagi qonun loyihasi, shuningdek ayrim qonun
hujjatlariga o‘zgartish va qo‘shimchalar kiritishni nazarda tutuvchi 173 ta qonun loyihasi, shu
jumladan 51 ta jamlanma qonun loyihasi ko‘rib chiqilib, ularning normalari hamda
goidalarining mazmuni va tahririga, ularda yuridik texnika hamda boshqa maxsus qoidalarga

rioya etilishiga, matnlarning uslubiy va grammatik jihatdan to‘g‘ri qo‘llanilishiga doir 1390 dan
ortiq taklif berilgan hamda bu takliflar tegishli qo‘mitalar tomonidan qabul gilingan [2].

Ushbu raqamlar ham ko‘rsatib turibdiki, Komissiya quyi palata faoliyatining eng muhim
yonalishlardan biri hisoblangan qonun ijodkorligi ishini samarali tashkil etishda
ko‘maklashuvchi tuzilma sifatida alohida o‘ringa ega.

Komissiyaning zimmasiga yuklatilgan vazifalarning bajarilishini ta’minlash maqsadida
uning huzurida Qonunchilik palatasi Devoni tegishli bo‘limlarining xodimlaridan iborat
Komissiya faoliyatiga ko‘maklashish bo‘yicha ishchi guruh tashkil etiladi. Shuningdek,
Komissiyaning ishchi organi Qonunchilik palatasi Devonining Lingvistik ekspertiza, tarjima va
tahririyat bo‘limidir.

E’tiborli jihati, Komissiya muhokamasidan o‘tgan qonun loyihasiga normativ-huquqiy
atamalarga doir o‘zgarishlarni Komissiya hamda mas’ul qo‘mitaning roziligisiz kiritishga yo‘l
go'yilmaydi.

Komissiya faoliyatining tahlili shuni ko‘rsatmoqdaki, qonun tashabbusi huquqi
subyektlari tomonidan Qonunchilik palatasiga kiritilayotgan qonun loyihalarida, aksariyat
hollarda, adabiy til qoidalari va normalari talablariga rioya etilishi, atamalarni qo‘llash
izchilligini saqlab qolish hamda normalarning sodda va ravon aks ettirish masalalariga
yetarlicha e’tibor qaratilmayapti.

Buning uchun Qonunchilik palatasida tayyorlanayotgan qonun loyihalarining
harakatlanish jadvaliga qat’iy rioya etish hamda Lingvistik ekspertiza va tahririyat bo‘limi
hamda Normativ-huquqiy atamalar komissiyasi uchun yetarli muddat ajratish chora-
tadbirlarini ko‘rish zarur bo‘ladi.

Normativ-huquqiy atamalar komissiyasi faoliyatining tahlili hamda uning an’anaviy
ravishda 2000-yildan buyon tashkil etilib kelayotgani shuningdek, ushbu Komissiyaning
vazifalari Qonunchilik palatasi qonun ijodkorligi faoliyatida muhim o‘rinni egallashidan kelib
chigib, Normativ-huquqiy atamalar komissiyasi jamoatchilik asosida emas balki xuddi
qo‘mitalar kabi 7 nafar deputatdan iborat tarkibda doimiy asosda faoliyat yuritishini va uning
huquqiy maqomini quyi palata faoliyatiga oid qonunlarda belgilashni taklif etamiz. Bizningcha,
“O‘zbekiston Respublikasi Oliy Majlisi Qonunchilik palatasining reglamenti to‘g'risida”gi
Qonuniga quyidagi o‘zgartirish va qo‘shimchani kiritish kerak:

“8-modda. Qonunchilik palatasining komissiyalarini tuzish

Qonunchilik palatasi muayyan vazifalarni bajarish uchun komissiyalar tuzishi mumkin
(bundan ushbu Qonuning 81-modda mustasno).

81-modda. Normativ-huquqiy atamalar komissiyasini tuzish

Qonunchilik palatasi tomonidan uning deputatlari orasidan palataning
vakolatlari muddatiga rais, uning o‘rinbosari va a’zolardan iborat tarkibda doimiy
faoliyati olib boruvchi Normativ-huquqiy atamalar komissiyasi tuziladi.

Qonunchilik palatasi Spikeri va uning o‘rinbosarlari Normativ-huquqiy atamalar
komissiyasining tarkibiga saylanishi mumkin emas.

Normativ-huquqiy atamalar komissiyasining a’'zolari, qoida tariqasida, yetti
nafardan oshmasligi kerak.

Normativ-huquqiy atamalar komissiyasi raisi, uning o‘rinbosari va komissiya
a’zolari lavozimlari deputatlarning qaysi partiyaga mansubligini hamda saylov
yakunlari bo‘yicha olingan deputatlik o‘rinlarini inobatga olgan holda yaxlit (umumiy)

garor bilan belgilanadi. Komissiya raisi, uning o‘rinbosari va komissiya a’zolari
lavozimlariga nomzodlar ko‘rsatish yuzasidan takliflarni fraksiyalarning rahbarlari
o‘zaro kelishgan holda kiritadilar.

Qonunchilik palatasi Normativ-huquqiy atamalar komissiyasining raisi, uning
orinbosari va komissiya a'zolari palata majlisida Qonunchilik palatasi deputatlari
umumiy sonining ko‘pchilik ovozi bilan saylanadi.

Qonunchilik palatasi Normativ-huquqiy atamalar komissiyasining raisi, uning
o‘rinbosari, shuningdek komissiya a’'zolari saylangani to‘g‘risida Qonunchilik palatasi
qgarorlar qabul giladi.”

Nazarimizda, Qonunchilik palatasining qonun ijodkorligi faoliyatida unga
ko‘maklashuvchi tuzilmalar qatoriga deputat yordamchisi institutini ham keltirish maqgsadga
muvofiq.

Ma'lumki, 2021-yilda Oliy Majlis Qonunchilik palatasi deputatining saylov okrugidagi
yordamchisi instituti joriy etildi [3]. Deputat yordamchisi xalq vakillarining o‘z saylovchilari
bilan doimiy alogada bo‘lib turishini ta’'minlash orqali ko‘rib chigilayotgan qonun loyihalariga
ularning takliflarini o'z deputatiga yetkazish orqali qonunlarni takomillashuviga xizmat
qilmoqda.

2022-yil 20-mayda O‘zbekiston Respublikasi Oliy Majlisi palatalarining mahalliy
Kengashlar bilan hamkorligini kuchaytirish bo‘yicha «Yo‘l xaritasi» tasdiqlandi [4]. Mazkur
hujjatda «Qonunchilik palatasi deputati - uning yordamchisi - mahalliy Kengash deputati»
tizimi asosida qonun loyihalari bo‘yicha mahalliy Kengash deputatlarining fikr va takliflarni
olish amaliyotini yo‘lga qo‘yish kabi muhim vazifalar belgilandi.

Bugungi kunda shakllangan amaliyotdan kelib chiqib, tegishli qonun hujjatlarida
deputatning yordamchisi vazifalari qatoriga saylov okrugi hududida qonun loyihalari bo‘yicha
saylovchilarning, mahalliy Kengash deputatlarining fikr va takliflarini deputatga
yetkazilishining huquqiy asosini belgilab qo‘yish lozim.

Fikrimizcha, “O‘zbekiston Respublikasi Oliy Majlisi Qonunchilik palatasi deputatining va
senati a’zosining maqomi to‘g‘risida”gi Qonunining 94-moddasi beshinchi gismiga beshinchi
xatboshi sifatida quyidagi qo‘shimchani kiritish maqgsadga muvofiq:

“94-modda. Deputatning yordamchisi

Deputatning yordamchisi:

saylov okrugi hududida qonun loyihalari bo‘yicha saylovchilarning, mahalliy
Kengash deputatlarining fikr va takliflarni deputatga yetkazadi;”

Davlatimiz rahbarining 2024-yil 18-noyabr kuni Oliy Majlis Qonunchilik palatasining
saylovdan keyingi birinchi majlisidagi nutqida qonun ijodkorligi borasida milliy tajriba hamda
dunyodagi ilg'or tendensiyalarga alohida e’tibor qaratildi. Jumladan, Oliy Majlis Qonunchilik
palatasi qo‘mitalari faoliyatida fuqarolik jamiyati institutlari bilan muloqotni kuchaytirish
taklifi ilgari surildi [5].

Prezidentimizning mazkur taklifini qo‘llab-quvvatlagan holda uning bir qancha ijobiy
jihatlarini ta’kidlaymiz. Birinchidan, fuqarolik jamiyati institutlarining qonun ijodkorligi
jarayonida ishtiroki kengayadi, jamoatchilik uchun yanada keng yo‘l ochiladi, ikkinchidan, quyi
palata bilan ijtimoiy sheriklik yanada mustahkamlanadi, uchinchidan, nodavlat notijorat
tashkilotlarining huquq va manfaatlari qonun hujjatlarida keng ifoda etiladi. Eng muhimi, bu

jihatlar fuqarolik jamiyati institutlarining davlat va jamiyat boshgaruvida bevosita ishtirok
etishi uchun yangi imkoniyatlarni ochib beradi.

Bildirilgan ushbu tashabbusni oz vaqtida hayotga tatbiq qilish, shuningdek qonun
ijjodkorligi faoliyatining sifati va samaradorligini yanada oshirish hamda keng jamoatchilikning
qonun loyihalarini ishlab chiqishdagi ishtirokini kengaytirish maqsadida Qonunchilik
palatasidagi qo‘mitalar huzurida fuqgarolik jamiyati institutlari vakillaridan iborat
Jamoatchilik kengashlari faoliyatini tashkil etish va tartibga solish bo‘yicha Nizom ishlab
chiqib quyi palata qarori asosida qabul qilish taklifini ilgari suramiz.

Unda Jamoatchilik kengashi a’zolarining soni, tarkibi, hamkorlik yo‘nalishlari,
go‘mitaning qonun ijodkorligi faoliyatiga jalb etish tartibi kabi masalalar oz aksini topishi
Jamoatchilik kengashlari faoliyatini samarali tashkil etishga xizmat qiladi.

Shu bilan birga, Qonunchilik palatasining Kengashi Qaroriga ko‘ra, Jamoatchilik
kengashlari tarkibi asosan ekspertlardan iborat bo‘lishi nuqtai nazardan bir-birini takrorlovchi
tuzilma faoliyati yo‘lga qo‘yilmasligi hamda chalkashliklarni oldini olish magsadida qo‘mitalar
huzuridagi Ekspertlar guruhi faoliyatini tugatish magqsadga muvofiq.

Yuqoridagi jihatlardan kelib chiqib, qo‘mitalar huzuridagi Jamoatchilik kengashlarini
Qonunchilik palatasining qonun ijodkorligi faoliyatida unga ko‘maklashuvchi institutlar
qatoriga qo‘shish mumkin.

Alohida ta’kidlash kerakki, ushbu Jamoatchilik kengashlarining salohiyati va
imkoniyatidan unumli foydalanilishi zarur. Buning uchun Qonunchilik palatasi qonun
jjodkorligi faoliyatiga jalb qilingan jamoatchilik vakillarini rag'batlantirish
mexanizmini amaliyotga joriy qilinishi o‘zining samarasini beradi. Mazkur masala
bo‘yicha xorijiy tajribaga yuzlanadigan bo‘lsak, Yevropa Ittifoqiga a’zo mamlakatlarda qonun
ijjodkorligiga bevosita tashqi ekspertlarni pullik asosda jalb qilish amaliyoti yo‘lga qo‘yilgan.
Tashqi ekspertlar xizmatidan foydalanish bo‘yicha Germaniya Bundestagining Ilmiy-tadqiqot
xizmati amaliyoti e’tiborga molik [6].

Bu oz navbatida quyi palataning qonun ijodkorligi faoliyatiga jamoatchilikning
ishtirokini yanada kengaytirishga, shuningdek xalqchil qonun loyihalarining ishlab chiqilishiga
xizmat qiladi.

Xulosa. Yuqoridagilardan kelib chiqib, Oliy Majlisi Qonunchilik palatasi Normativ-
huquqiy atamalar komissiyasi, deputati yordamchisi va Jamoatchilik kengashlarini Oliy Majlis
Qonunchilik palatasi qonun ijodkorligi faoliyatida ko‘maklashuvchi yordamchi subyektlar
sifatida ko‘rsatishimiz mumkin.

Xulosa sifatida aytish mumkinki, tadqiqot ishi natijasida keltirilgan takliflar Oliy Majlis
Qonunchilik palatasi qonun ijodkorligi faoliyatida qonun loyihalarining sifatini oshirish,
ijtimoiy sheriklikni mustahkamlash va qonunlarning samaradorligini ta’minlashga xizmat
qgiladi.

